
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 22/2009 – Woensdag 1 Julie 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Algemene Moderamen sê oor Belhar Belydenis 

1Amos betree kuberruim! 

1Traktate soek geleentheid Windhoek toe 

2God is Skepper van die heelal/veelal 

2Moderamen vra gesprek oor ons gesprekke 

2Sondag Onder die Kameelboom 

3Om seerkry-Christene te help 

3Giggel 




	
	Hulle verjaar!
· Ebbie Smit (Hentiesbaai): Woensdag 8 Julie; 064-500556; rudolfs@mweb.com.na 
Beroepe nuus
· Ds Hennie Burder (Windhoek-Wes) het ‘n beroep na Lutsville ontvang. 
· Ds Koos Engelbrecht (emeritus) het ‘n beroep na Wildevy ontvang.
Johann Combrinck (Warmbad) het ’n nuwe epos-adres saam met sy nuwe gemeente gekry. Kontak hom nou by johannc@iway.na .




Algemene Moderamen sê oor Belhar Belydenis TC "Algemene Moderamen sê oor Belhar Belydenis" \f C \l "1" 
Carmelite, Kemptonpark – Suider-Afrika het in meer as een opsig by ‘n kruispad gekom. Só sê die Moderamen van die Algemene Sinode van die NG Kerk in ’n besluit wat tydens hulle laaste vergadering geneem is. 
Die Moderamen bevestig die oortuiging dat die kerk in ‘n tyd soos hierdie gerig moet word deur die Skrif, die Heilige Gees, die profetiese stem van die een heilige en algemene Christelike kerk soos wat dit deur die eeue na ons toe kom, asook formuleringe soos dit veral tot uitdrukking kom in kerklike belydenisse.

In die lig hiervan aanvaar die Moderamen van die Algemene Sinode, in lyn met die Algemene Sinode-besluite van 1998 en 2004, die Woord van God, die Drie Formuliere van Eenheid en die inhoud van die Belydenis van Belhar as rigsnoer vir ons besluite en optrede.


Ons is oortuig daarvan dat ons bestaande belydenisse steeds die kernwaarhede van ons geloof op omvattende en beslissende wyse verwoord.


Ons is oortuig daarvan dat die Belydenis van Belhar kernwaarhede verwoord wat aan ons Bybelse riglyne verskaf om van die belangrikste kontekstuele uitdagings van ons dag op Bybels-verantwoordbare wyse tegemoet te gaan. Ons aanvaar die Belydenis van Belhar as ‘n gawe om ons as gids op dié pad te begelei.


Terselfdertyd hoop ons dat ‘n ernstige gesprek oor belydenisaangeleenthede in die nabye toekoms gevoer sal word om onder meer die huidige funksionering van ons bestaande belydenisskrifte te bespreek.
Na inhoud
Amos betree kuberruim! TC "Amos betree kuberruim!" \f C \l "1" 
Margaret Burger laat weet dat Amos ook nou die kuberruimte betree en hul webwerf is nou ook daar om te besoek.  Gaan kyk gerus by www.amosnamibia.com .
Na inhoud
Traktate soek geleentheid Windhoek toe TC "Traktate soek geleentheid Windhoek toe" \f C \l "1" 
In Wellington lê daar ‘n stuk of 50,000 traktaatjies in Oshikwanyama, Ndonga en Herero en wag om te kom werk in Namibië. Hulle kos niks. Probleem is net om hulle hier te kry!
Amanda Carstens van die Christelike Lektuurfonds (CLF) laat weet dat hulle graag hierdie literatuur van hulle rakke wil afkry om dit met nuwe materiaal te kan vervang. Dit gaan egter ’n arm en ’n been kos om dit per pos te stuur. Om nie eers te praat van koerierdiens nie!

Weet jy dalk van iemand wat van die Kaap se kant af Windhoek toe kom en wat ’n karton of twee kan oplaai? Of weet jy dalk van ’n lorrie wat leeg terugkom Windhoek toe van die Kaap af?  Maak dan asseblief kontak met Amanda by amanda@clf.co.za en kyk of julle dalk ’n plan kan uitwerk.

· Amanda is die publikasiehoof van die CLF.

Na inhoud
God is Skepper van die heelal/veelal TC "God is Skepper van die heelal/veelal" \f C \l "1" 
· Standpunt van die Algemene Sinode Moderamen

Die vraag oor die aard van die verhouding tussen kerk en wetenskap speel van tyd tot tyd onderliggend 'n bepalende rol in die lewens van ons lidmate, waar hulle hulself ook al bevind in die diverse sektore van ons samelewing.  Dit is dan dat standpunte en argumente oor onderwerpe soos die evolusie (teorieë oor die ontstaan van die mens), die oerknal (teorieë oor die ontstaan van die skepping), en ander sake soos die invloed van gebed op (byvoorbeeld) reën, klimaatsverandering en dies meer, dikwels tot onverkwiklike gesprekke lei. 

Dit lê ten grondslag van die Gereformeerde tradisie dat onderrig en opvoeding, ook ten opsigte van die volle spektrum van die multidissiplinêre wetenskap, deel is van die kerk se roeping om sy lidmate te begelei tot verwondering oor die God van hierdie skepping/heelal, soos wat ons dan ook gereeld gelowig oor Hom bely.  

Alhoewel dit anders is as God se openbaarmaking deur Jesus Christus, is sy skepping ook 'n bepaalde openbaarmaking van die misterie en wonder van God self.  Die onvermoeide wyse waarop die kerk dan ook in sy geskiedenis die inisiatief geneem het tot die oprigting van skole en ander opvoedkundige inrigtings, is prakties tekenend van hierdie wedersydse respek tussen geloof en kennis. 

As sodanig ondersteun of onderskryf die kerk nie noodwendig bepaalde wetenskaplike teorieë nie – is hy trouens nie bevoeg om daaroor enige gesaghebbende uitspraak te maak nie. Ons beskou dan ook nie die Bybel as 'n handboek wat vir ons allerlei wetenskaplike uitsprake maak wat buite hierdie bundel geskrifte se historiese konteks lê nie.  Juis omdat ons respek het vir die teks van die Bybelse geskrifte, het ons respek vir die historiese konteks waarin hulle ontstaan het. 

Wat die kerk wel ondersteun en bely, is 'n bepaalde geloofsuitspraak, naamlik dat God die Skepper van hemel en aarde (heelal/veelal) is.  Wat is, het nie maar toevallig en spontaan gebeur nie. Oor hoedat hierdie skepping egter tot stand gekom het, asook die komplekse aard van al die wetmatighede waarbinne hierdie proses van skepping plaasgevind het en nog steeds ontwikkel en funksioneer, kan ons as gelowiges ons net verwonder, veral namate die verskillende wetenskaplike dissiplines dit verder aan ons ontvou. 

Dit is daarom jammer dat daar dikwels vanuit beide die kerklike, sowel as die wetenskaplike kontekste, uitsprake gemaak word wat dui op 'n onverkwiklike stryd tussen kerk en wetenskap, asof beide nie bepaalde uitdrukkings kan wees van God se onbeskryflike grootheid en mag nie.  
Die NG Kerk sal graag vanuit hierdie perspektief wil deel wees van die gesprek tussen kerk en wetenskap – en ons daardeur laat begelei in die hantering en beoordeling van sake wat met hierdie verhouding verband hou.
Na inhoud
Moderamen vra gesprek oor ons gesprekke TC "Moderamen vra gesprek oor ons gesprekke" \f C \l "1" 
Die Moderamen van die Algemene Sinode ondersteun die oproep van die tien moderators tot ‘n bepaalde styl in ons gesprekvoering met mekaar. Hierdie standpunt is vervat in ’n besluit waarin die Moderamen kennis geneem het van die afgelope verklaring van die moderators se “ Gesprek oor die opstanding”. Die Moderamen versoek sinodes om in hulle strukture ‘n proses te begin om aan die hand van die waardes van die Seisoen van Luister ‘n “gesprek oor ons gesprekke” te voer. Terselfdertyd is die Algemene Taakspan vir Leer en Aktuele sake versoek om in oorleg met die Taakspan vir Seisoen van Luister dringend met behulp van kundiges riglyne vir die gesprek te voorsien.
Na inhoud
Sondag Onder die Kameelboom TC "Sondag Onder die Kameelboom" \f C \l "1"  
Val dit jou ook op hoeveel mense nogal vol klagtes is oor hulle werk? Sou werk ’n seën of ’n straf wees? Schalk Pienaar bekyk hierdie aktuele vraag saam met sy gespreksgenoot wanneer hulle Sondag Onder die Kameelboom hulle sit kry. Onder die Kameelboom is ’n radio-inisiatief van die NGKN en saai Sondae om 12:00 op Kanaal 7 uit. 
Na inhoud 
Om seerkry-Christene te help TC "Om seerkry-Christene te help" \f C \l "1" 
As jý wil help met die seerkry-deel van jou / ons lewe, dan is Windhoek-Wes se seminaar op 10 en 11 Julie vir jou bedoel. Die seminaar word gratis aangebied en jy kan tot 7 Julie inskryf by die kerkkantoor, telefoon 061 226834. Meer inligting is by Richard Becker te kry by 081 122 8112. 
Na inhoud 
Giggel TC "Giggel" \f C \l "1" 
Hierdie klompie Creative Puns for Educated Minds wil nie lekker Afrikaans praat nie.

· A rubber band pistol was confiscated from algebra class -- because it was a weapon of math disruption. 

· The butcher backed into the meat grinder – and got a little behind in his work. 

· No matter how much you push the envelope – it'll still be stationery. 
· A dog gave birth to puppies near the road – and was cited for littering. 
· Two silk worms had a race. They ended up in a tie. 
· A hole has been found in the nudist camp wall. The police are looking into it. 
Na inhoud
Met Feldstraat-liefde
Die Feldmuis
Kuier ook op ons webblad [image: image1.png]

